5. AVALIACION

A avaliacion das ensinanzas de idiomas de réxime especial ten como obxectivo valorar o grao
de dominio que posue o alumnado como usuario dun idioma determinado e, se é o caso,
adoptar as medidas e as estratexias oportunas para mellorar o proceso de ensino aprendizaxe
co fin de acadar os obxectivos académicos propostos.

A avaliacion tera por obxecto cualificar e, de ser o caso, certificar o nivel de competencia
comunicativa adquirido polo alumnado como resultado do seu proceso de aprendizaxe.

En todos os cursos ordinarios desenvolveranse as seguintes modalidades de avaliacion:

- Avaliacion inicial ou de diagnodstico

- Avaliacion de progreso ou formativa

- Avaliaciéon de promocién ou sumativa
- Avaliacion certificadora

- Autoavaliacion e avaliacion entre iguais

5.1. Avaliacién inicial

En todos os cursos e niveis levarase a cabo unha avaliacién inicial do alumnado. Servira
para que o profesorado cofieza as caracteristicas do seu alumnado e tamén facilitara que este
se familiarice coas caracteristicas do nivel no que se matriculou. No caso do nivel A1, a
avaliacion inicial servira para determinar se o alumnado é un verdadeiro principiante ou non. De
detectarmos algunha persoa do nivel A1 cun nivel superior ao requirido, proporémoslle unha
reasignacion ao nivel que lle corresponda. Para isto, a persoa debera estar de acordo e
realizar unha proba de clasificacion que determine o seu nivel.

Este mesmo procedemento para baixar ou subir de nivel podera ser aplicado ao alumnado que
accedera por titulacion, por probas de certificacion, traslado de expediente ou que non estivera
matriculado o curso anterior.

Aplicaremos esta avaliacion inicial propofiendo tarefas e actividades na aula presencial ou, de
ser 0 caso na aula virtual, para analizar as fortalezas e debilidades do alumnado e programar
asi actividades que axuden a reparar as necesidades detectadas.

Asi mesmo, realizaremos un repaso inicial de contidos en todos os niveis, habitual durante as
primeiras semanas do curso e incluido nas unidades introdutorias de cadanseu nivel.
Abordaremos aqueles puntos do programa pendentes, referidos polas docentes responsables

na memoria final do curso anterior tal e como se recolle nas programacions de cadanseu nivel.

5.2. Avaliacién de progreso
Tamén chamada avaliacion formativa, xa que se desenvolve a través dun abano de

procedementos e ferramentas que o profesorado e o alumnado empregan de forma continua



para observar, reflexionar e garantir o logro dos obxectivos en etapas concretas. Polo tanto,
esta avaliacién non debe entenderse como unha proba desligada do proceso de aprendizaxe,
senon como unha observacién e valoracién do desenvolvemento das tarefas e actividades.

A avaliacién formativa ten como obxecto situar o alumnado con respecto a sua meta de
aprendizaxe e marcar o camifio para acadala. Aplicase en todos os cursos.

A avaliacién formativa ou de progreso ten especial relevancia no ensino de linguas na EOI. O
MECR menciénaa como elemento imprescindible na aprendizaxe de idiomas (MECR, pp. 260-
261). Axuda a orientar e guiar as persoas adultas na adquisicion e uso de linguas.

Levarase a cabo de maneira periddica e integrada no propio proceso de aprendizaxe.
Empregaremos distintos tipos de ferramentas formais e informais, cualitativas ou cuantitativas,
axeitadas ao contexto e situacién en cada momento: rubricas, avaliaciéon a través de sondaxes
e cuestionarios sobre actividades especificas, probas periddicas de competencia linglistica ou
doutras actividades de lingua. Con estas actividades o profesorado informara o alumnado
sobre o seu progreso e fomentara a adopcion das estratexias de modificacién ou adaptacion
mais axeitadas para acadar os obxectivos. Do mesmo xeito, o alumnado informara ao
profesorado das deficiencias e actividades mais efectivas para avanzar na sua aprendizaxe.
Alén diso, o profesorado levara a cabo a avaliacion de progreso mediante a realizacion de
tarefas similares as do exame final que lle permitan cofiecer o progreso do seu alumnado en
cada unha das cinco actividades de lingua (comprension de lectura, comprensién oral,
expresion oral, expresion escrita e mediacion). Esta avaliacion tera inicamente valor orientativo
para o alumnado sobre o seu aproveitamento académico, e serviralle ao profesorado para

cofecer o grao de cumprimento no desenvolvemento da programacion didactica.

5.3. Avaliaciéns finais para o superamento dos cursos

5.3.1. Avaliaciéon de promocién ou sumativa: cursos de promocién B2.1, C1.1

Levarase a cabo a través dun exame final nos cursos non certificadores: B2.1, C1.1 e
servira para determinar se o alumnado foi quen de alcanzar os obxectivos propostos. Este tipo
de avaliacion tera por obxecto determinar a promocion ao curso inmediatamente superior,
sempre que se acade un resultado positivo en cada unha das actividades de lingua, recollidas
nas distintas partes do exame. Valorarase o aproveitamento do alumnado conforme aos
criterios e procedementos descritos para os cursos destes niveis en todas as escolas de

idiomas e para todas as linguas. (Véxanse epigrafes de criterios avaliacion B2.1 e C1.1).

No mes de xufio (ou finais de maio), en convocatoria ordinaria, levarase a cabo un exame final
de promocién, nos ditos cursos (B2.1, C1.1), que sera unificado e elaborada polo
Departamento. O alumnado que non supere esa proba poderase presentar a convocatoria
extraordinaria na segunda metade de xufio. A puntuacion das actividades de lingua superadas
na convocatoria ordinaria manterase para a convocatoria extraordinaria e o alumnado sé tera

que ser avaliado das actividades de lingua non superadas na convocatoria ordinaria. Tamén



podera subir nota naquelas actividades de lingua superadas nas que obtivese entre 12,5 e
16,25 puntos.

A esta proba final de promocion, o profesorado sumaralle un maximo dun 10% a cadansua das

5 destrezas (2,5 puntos) tendo en conta a avaliacion contindia cos seguintes criterios:

® A asistencias as aulas de como minimo un 50% do curso: 0,5 puntos.

e Tarefas realizadas durante o curso, corrixidas pola docente e aptas: 1 punto. Cada
docente fixara cos seus grupos de clase as tarefas incluidas nesta avaliacion continta.

e A participacion na clase, segundo o recollido nos diarios de aula ou no rexistro persoal
docente, contara 1 punto.

5.3.1.1. Probas finais de promocion de B2.1 e C1.1
Os exames nestes niveis estan estruturados nas 5 actividades de lingua descritas polo
curriculo, avalidadas de xeito independente e cun valor de 25 puntos cada unha delas:

e comprension de textos orais

e producién e coproducion de textos orais

e comprension de textos escritos

e producién e coproducion de textos escritos

e mediacion oral e escrita

Esta ultima actividade de mediacién constara de duas tarefas, unha para avaliar a mediacion
oral e outra para avaliar a mediacion escrita. A tarefa de mediacion oral administrarase, de
forma xeral, coas tarefas de producion e coproducion de textos orais, combinandose nunha
Unica proba, asi como a tarefa de mediacion escrita combinarase coas tarefas de producion e
coproducion escrita. Porén, de ser preciso, estas tarefas poderan extraerse para seren
administradas por separado. En todo caso, o alumnado que non superase a actividade de
mediacién na convocatoria ordinaria, tera que presentarse as suas duas partes (oral e escrita)
na convocatoria extraordinaria.

A puntuacion total destas probas de promocion sera de 125 puntos, sumando os 25 puntos de
cada unha das suas 5 partes. Para promocionar sera necesario acadar, polo menos, 12,5
puntos en cada actividade de lingua (50%) e, ademais, obter unha puntuacion minima total dun
65% sumando todas as partes, é dicir 81,25 puntos dos 125 totais.

O alumnado que non acade o minimo do 65% (81,25 puntos) da puntuacion total da proba na
convocatoria ordinaria, ademais de examinarse das actividades de lingua nas que obtivera
menos de 12,5 puntos, podera examinarse tamén daquelas actividades nas que non acadara a

puntuacion minima do 65% (16,25 puntos). Neste caso, se a cualificacion obtida na



convocatoria ordinaria € superior & que se obtefia na extraordinaria, manterase a cualificacion

mais alta para o calculo da nota final.

5.3.1.2. Avaliacion certificadora para os cursos: A2, B1, B2, C1.

Nos cursos terminais de nivel o alumnado realizara unha proba que sera comun a todas as
modalidades e réximes de ensino en cada escola, na cal se avaliara o grao de consecucién dos
obxectivos do nivel. Serve para medir o dominio de lingua que posue o alumnado. O
superamento desta proba conlevara a obtencion do certificado correspondente A2 (maio-xuio
e finais xufio), B1 (maio-xuno e finais de xufo), B2 (principios de xufio e finais de xufo), C1
(principios de xufio e finais de xufo) e permitira o acceso directo as ensinanzas do nivel

inmediatamente superior.

Na avaliacion e cualificacion das probas de certificacion tomaranse como referencia os criterios
de avaliacion establecidos para cada nivel e actividade de lingua nos curriculos.

Coa finalidade de asegurar a fiabilidade, a equidade e a transparencia do proceso de avaliacion
e cualificacion das probas, este desenvolverase de acordo coas directrices que estableza a
Direccion Xeral de Formacion Profesional na Guia de avaliacion e cualificacion das probas

de certificacion.

Nestas probas podera matricularse alumnado libre, que non tera que posuir os certificados dos

niveis anteriores. Este alumnado so6 tera dereito & convocatoria ordinaria.

5.3.1.3. Probas finais de certificacion: A2, B1, B2 e C1.
Probas de certificacion nivel basico A2:
Constaran de 4 partes, cada unha delas cun valor maximo de 25 puntos:
e comprension de textos orais
e producion, coproducion e mediacioén oral
e comprension de textos escritos
e producion, coproducion e mediacién escrita
Para obter a certificacién neste nivel, o alumnado debera acadar un minimo de 15 puntos en

cada unha destas probas.

Probas de certificacion niveis intermedio B1, intermedio B2, avanzado C1
Teflen a mesma estrutura e sistema de baremacién que as probas dos cursos de progreso
B2.1 e C1.1 descritas enriba (epigrafe 5.3.1.1).

Estan estruturadas nas 5 actividades de lingua descritas polo curriculo, avaliadas de xeito
independente e cun valor de 25 puntos cada unha delas:

e comprension de textos orais



e producién e coproducioén de textos orais
e comprension de textos escritos
e producién e coproducion de textos escritos

e mediacion oral e escrita

Esta ultima actividade de mediacién constara de duas tarefas, unha para avaliar a mediacion
oral e outra para avaliar a mediacion escrita. A tarefa de mediacion oral administrarase, de
forma xeral, coas tarefas de producion e coproducion de textos orais, combinandose nunha
Unica proba, asi como a tarefa de mediacion escrita combinarase coas tarefas de producion e
coproducion escrita. Porén, de ser preciso, estas tarefas poderan extraerse para seren
administradas por separado. En todo caso, o alumnado que non superase a actividade de
mediacién na convocatoria ordinaria, tera que presentarse as suas duas partes (oral e escrita)
na convocatoria extraordinaria.

A puntuacion total destas probas de certificacion sera de 125 puntos, sumando os 25 puntos de
cada unha das suas 5 partes. Para certificar sera necesario acadar, polo menos, 12,5 puntos
en cada actividade de lingua (50%) e, ademais, obter unha puntuacién minima total dun 65%
sumando todas as parte, é dicir 81.25 puntos dos 125 totais.

O alumnado que non acade o minimo do 65% (81.25 puntos) da puntuacion total da proba na
convocatoria ordinaria, ademais de examinarse das actividades de lingua nas que obtivera
menos de 12,5 puntos, podera examinarse tamén daquelas actividades nas que non acadara a
puntuacion minima do 65% (16.25 puntos). Neste caso, se a cualificacién obtida na
convocatoria ordinaria € superior & que se obtefia na extraordinaria, manterase a cualificacion

mais alta para o calculo da nota final.

5.4. Autoavaliacion e avaliacion entre iguais

A autoavaliacién é un instrumento clave no proceso de ensino-aprendizaxe. Autoavaliarse
consiste na capacidade do alumnado e do profesorado de xulgar os logros acadados respecto
aos obxectivos establecidos. No caso do alumnado, permite desenvolver a capacidade de
aprender a aprender, céntrase nos procesos € aumenta a capacidade de ser responsable da
propia aprendizaxe. No caso do profesorado, permite adaptar o proceso de ensino-aprendizaxe
(materiais, metodoloxia, temporalizacion etc.) as necesidades do alumnado e as suas propias.
Con esta finalidade, o profesorado avaliara o proceso de ensino e a sUa propia practica
docente en relacion co logro dos obxectivos e o desenvolvemento das competencias basicas.
Para levar a cabo esta avaliacion teranse en conta, como minimo, os seguintes elementos:

- a adecuacién dos obxectivos, contidos e criterios de avaliacion as caracteristicas e as
necesidades do alumnado,

- a aprendizaxe lograda polo alumnado,

- as medidas de individualizaciéon do ensino,



- 0 desenvolvemento da programacion: estratexias de ensino, procedementos de avaliacion,
organizacién da aula, aproveitamento dos recursos...,

- a idoneidade da metodoloxia e dos materiais curriculares,

- as necesidades de actualizacion do profesorado: didactica, linglistica, medoldxica...,

- a coordinacion co resto do profesorado.

Alén de reflexionar sobre a sta aprendizaxe e os logros acadados, o alumnado reforzara a sua
aprendizaxe a través da avaliacién entre iguais mediante propostas de traballo na aula ou féra
dela: correccions, lecturas ou escoitas de textos producidos por outras persoas, tarxetas de
saida, alén doutras ferramentas de autoavaliacion rapida ou riubricas de analise sobre a

aprendizaxe e/ou ensino.

5.5. Procedementos de avaliacion
Aplicaranse os xa descritos nos anteriores puntos e as ferramentas e protocolos descritos na

circular 8/2019 pola que se ditan instruciéns para a elaboracién de probas de certificacion (no

relativo a cualificacion final o descrito no punto 8 desta circular).

Nos cursos de promocion (B2.1 e C1.1), tamén propofieremos a realizacion de tarefas ou
actividades auténomas ao alumnado que teran unha avaliacion obxectiva e quedaran
rexistradas como parte da avaliacion continua, contando un maximo do 10% sobre a
cualificacion final (nota do exame final).

Segundo o curso, o alumnado realizara probas de certificacion (A2, B1, B2, C1.2) ou de
promocion (A1, B2.1, C1.1) que se baremaran e cualificaran segundo o fixado nos epigrafes
anteriores (5.3).

Os obxectivos das probas e os sistemas de avaliacién estan en parte descritos na circular
8/2019, recollidos no anterior epigrafe (5.3.1 - 5.3.2) e tamén nos programas de cadanseu

nivel.

Todos os procedementos de avaliacion garanten a equidade, non discriminaciéon e
compensacion de desvantaxes. Neste sentido, o alumnado con necesidades educativas
especiais contara coas adaptacions necesarias no relativo a duracion e condicions de
realizacion das probas de exame, segundo o informe correspondente emitido polo Equipo de
Orientacién Especifico da Xefatura Territorial. Para isto deberan xustificar documentalmente na
Secretaria do centro a sua condicidn especifica no momento da formalizacion da matricula ou
durante o primeiro mes do curso. De maneira excepcional poderanse presentar solicitudes de
adapatcion se a necesidade ou diversidade funcional se producira de xeito imprevisto ao longo

do curso.

5.6. Permanencia maxima do alumnado nos cursos

Regulada na Resolucién do 16 maio de 2024, epigrafe 7.2, no que se di:




7.2.1. O alumnado oficial das modalidades presencial e semipresencial podera permanecer en
cada un dos niveis o dobre de anos establecidos para cada un deles pola normativa vixente.
Logo de esgotadas as convocatorias correspondentes, o alumnado non podera cursar as
ensinanzas na modalidade presencial ou semipresencial, pero podera inscribirse na

modalidade a distancia ou realizar as probas terminais de certificacion polo réxime libre.

7.2.2. Con caracter excepcional, poderase autorizar a ampliaciéon dun ano de permanencia nun
nivel en supostos de doenza que perturbe significativamente o desenvolvemento dos estudos
ou noutros supostos que merezan igual consideracion. Correspdndelles as direccidns
territoriais da Conselleria de Educacion, Ciencia, Universidades e Formacion Profesional
outorgar a correspondente autorizacion, logo da solicitude do alumnado presentada con
anterioridade ao remate do proceso de matricula. Esta solicitude ira acompafiada de
xustificaciéon documental e sera presentada perante a direccion da EOI onde a persoa

interesada curse estudos.



